Meddwl am Marc


Marc Pennod 10 adnodau 23-31 

Iesu’n dysgu am gyfoeth

Pan aeth y dyn ifanc cyfoethog i ffwrdd trodd Iesu at ei ddisgyblion a dweud “mor anodd ydy hi i bobl gyfoethog adael i Dduw deyrnasu yn eu bywydau!” (adn 23)  Mae Iesu’n defnyddio darlun doniol i ddangos fod y peth yn gyfan gwbl amhosib.  Byddai’r disgyblion wedi chwerthin wrth feddwl am anifail mor fawr â chamel yn ceisio gwthio ei ffordd trwy grau’r nodwydd.
Fel Iddewon, byddai’r disgyblion wedi dysgu os oedd rhywun yn gyfoethog fod hynny’n arwydd fod Duw yn eu caru (Diarhebion 8:20-21).  Byddai i Iesu ddweud fod hi’n anodd i “Dduw deyrnasu” ym mywyd pobl gyfoethog yn siŵr o’u rhyfeddu (adn 26).  Mae rhai Cristnogion yn dysgu hyn heddiw.
Mae Iesu wrthi’n cywiro eu syniadau am fod yn ddisgybl trwy ddweud na fedrwn ennill ein ffordd  i deyrnas Dduw. 

 “Mae’r peth yn _______  i bobl ei wneud. .. .   Mae Duw’n

                                  gallu gwneud popeth.” (27)  

Gan fod Duw’n gallu gwneud popeth mae hyn yn ein helpu i roi popeth yn ei ddwylo gan ei fod yn medru gwneud yr amhosib yn bosib yn ein bywydau. 

Cwestiwn: Ble ydyn ni wedi clywed y cwestiwn ar ddiwedd adnod 27 o’r blaen?  ( Edrychwch nôl i 9:23 ac yna ymlaen i 14:36. )  Ydy Duw weithiau’n defnyddio adnod mwy nag unwaith i bwysleisio rhywbeth wrthon ni?  Ydy e’n gwneud hynny wrth i ni fynd o gwmpas ein gwaith pob dydd?
Beth arall mae Iesu’n dweud?  Bydd pwy bynnag sy’n mynd o’u cartrefi ac yn gadael popeth y tu cefn i ni “er fy mwyn i a’r newyddion da” yn derbyn popeth a gollodd ac “erledigaeth ar ben y cwbl.” (adn 30) 

Sut mae hyn yn newid ein meddwl ynglyn â bod yn gyfoethog ym mhethau Duw?  Efallai nad ydyn ni’n bwysig nawr ond bydd y Cristion mwya di-nod yn werthfawr yn y nefoedd (adn 31).
Beth fydd yn digwydd i’r rhai sy’n hoffi bod yn y blaen? (adn 31) Ydy hyn yn wahanol i’r ffordd bydd pobl yn ein dysgu heddiw?
Cwestiwn: Ydyn ni’n ymddiried mewn unrhyw beth ond Iesu? Ydyn ni wedi derbyn ei gariad yn anrheg yn ein bywydau?
Gweddi: Helpa  ni i weld mai gadael y cyfan i ti sy’n bwysig. Dysga ni i wneud yr hyn wyt ti’n ei ddweud wrthon ni.  Gofynnwn hyn yn dy enw’n unig. Amen 

